
Banakritam 2 Shiva Stotram

பா³ணக்ரு’தம் 2 ஶிவஸ்தோத்ரம்

பா³ண உவாச ।
ஶிவ ஶங்கர ஸர்வஹராய நமோ ப⁴வபீ⁴தப⁴யார்திஹராய நம: ।
குஸுமாயுத⁴தே³ஹவிநாஶகர ப்ரமதா³ப்ரியகாமுக தே³வ நம:॥ 84॥
ஜய பார்வதீஶ பரமார்த²ஸார ஜய விரசிதபீ⁴மபு⁴ஜங்க³ஹார ।
ஜய நிர்மலப⁴ஸ்மவிலிப்தகா³த்ர ஜய மந்த்ரமூல ஜக³தே³கபாத்ர ॥ 85॥
ஜய விஷத⁴ர கபிலஜடாகலாப ஜய பை⁴ரவவித்⁴ரு’தபிநாகசாப ।
ஜய விஷமநயநபரிமுக்தஸங்க³ ஜய ஶங்கர த்⁴ரு’தகா³ங்க³தரங்க³॥ 86॥
ஜய பீ⁴மரூப க²ட்வாங்க³ஹஸ்த ஜய ஶஶிஶேக²ர ஜக³தாம் ப்ரஶஸ்த ।
ஜய ஸுரவரேஶ ஸுரலோகஸார ஜய ஸர்வஸகலநிர்த³க்³த⁴ஸார ॥ 87॥
ஜய கீர்தநீய ஜக³தாம் பவித்ர ஜய வ்ரு’ஷாங்க ப³ஹுவித⁴சரித்ர ।
ஜய விரசிதநரகங்காலமால அகா⁴ஸுரதே³ஹகங்காலகால ॥ 88॥
ஜய நீலகண்ட² வரவ்ரு’ஷப⁴க³மந ஜய ஸகலலோகது³ரிதாநுஶமந ।
ஜய ஸித்³த⁴ஸுராஸுரவிநதசரண ஜய ருத்³ர ரௌத்³ரப⁴வஜலதி⁴தரண ॥ 89॥
ஜய கி³ரிஶ ஸுரேஶ்வரமாநநீய ஜய ஸூக்ஷ்மரூப ஸஞ்சிதநீய ।
ஜய த³க்³த⁴த்ரிபுர விஶ்வஸத்த்வ ஜய ஸகலஶாஸ்த்ரபரமார்த²தத்த்வ ॥ 90॥
ஜய து³ரவபோ³த⁴ ஸம்ஸாரதார கலிகலுஷமஹார்ணவகோ⁴ரதார ।
ஜய ஸுராஸுரதே³வக³ணேஶ நமோ ஹயவாநரஸிம்ஹக³ஜேந்த்³ரமுக²॥ 91॥
அதிஹ்ரஸ்வஸ்தூ²லஸுதீ³ர்க⁴தம உபலப்³தி⁴ர்ந ஶக்யதே தே ஹ்யமரை: ।
ப்ரணதோऽஸ்மி நிரஞ்ஜந தே சரணௌ ஜய ஸாம்ப³ஸுலோசந காந்திஹர ॥ 92॥
அப்ராப்ய த்வாம் கிமத்யந்தமுச்ச்²ரயீ ந விநாஶயேத் ।
அதிப்ரமாதி² ச ததா³ தபோ மஹத்ஸுதா³ருணம் ॥ 93॥
ந புத்ரபா³ந்த⁴வா தா³ரா ந ஸமஸ்தஸுஹ்ரு’ஜ்ஜந: ।
ஸங்கடேऽப்⁴யுபக³ச்ச²ந்தி வ்ரஜந்தமேககா³மிநம் ॥ 94॥

யதே³வ கர்ம கைவல்யம் க்ரு’தம் தேந ஶுபா⁴ஶுப⁴ம் ।
ததே³வ ஸார்த²வத்தஸ்ய ப⁴வத்யக்³ரே து க³ச்ச²த:॥ 95॥
நிர்த⁴நஸ்யைவ சரதோ ந ப⁴யம் வித்³யதே க்வசித் ।
த⁴நீ ப⁴யைர்ந முச்யேத த⁴நம் தஸ்மாத்த்யஜாம்யஹம் ॥ 96॥
லுப்³தா: ⁴ பாபாநி குர்வந்தி ஶுத்³தா⁴ம்ஶா நைவ மாநவா: ।
ஶ்ருத்வா த⁴ர்மஸ்ய ஸர்வஸ்வம் ஶ்ருத்வா சைவாவதா⁴ர்ய தத் ॥ 97॥
த்வம் விஷ்ணுஸ்த்வம் ஜக³ந்நாதோ² ப்³ரஹ்மரூப:ஸநாதந: ।
இந்த்³ரஸ்த்வம் தே³வதே³வேஶ ஸுரநாத² நமோऽஸ்து தே ॥ 98॥
த்வம் க்ஷிதிர்வருணஶ்சைவ பவநஸ்த்வம் ஹுதாஶந: ।
த்வம் தீ³க்ஷா யஜமாநஶ்ச ஆகாஶம் ஸோம ஏவ ச ॥ 99॥
த்வம் ஸூர்யஸ்த்வம் து வித்தேஶோ யமஸ்த்வம் கு³ருரேவ ச ।
த்வயா வ்யாப்தம் ஜக³த்ஸர்வம் த்ரைலோக்யம் பா⁴ஸ்வதா யதா²॥ 100॥
இதி ஶ்ரீஸ்கந்த³புராணே ஆவந்த்யக²ண்டே³ ரேவாக²ண்டே³ அஷ்டாவிம்ஶா-
த்⁴யாயாந்தர்க³தம்

பா³ணக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண ।ஆவந்த்யக²ண்ட³ । ரேவாக²ண்ட³ । அத்⁴யாய 28/84-100॥

